
B U K I T M E R T A J A M : 
Kekurangan bekalan selain 
permintaan tinggi antara fak-
tor mempengaruhi kenaikan 
harga tomato di pasaran, 
naimin masih lagi terkawal, 
kata Pengarah Kementerian 
Perdagangan Dalam Negeri 
dan Kos Sara Hidup (KPDN) 
Negeri Pulau Pinang S. 
Jegan. 

Beliau berkata berdasarkan 
kutipan harga runcit tomato 
yang dilakukan oleh Pegawai 
PemantauHargapadaJanuari 
hingga kelmarin di 40 pasar 
basah dan 31 pasar raya 
terpilih di sekitar negeri ini, 
harga terendah yang dijual 
ialah RM6 dan tidak melebihi 
RM10 sekilogram bergantung 
kepada saiz sayuran itu. 

Harga borong tomato yang 
dicatatkan kelmarin katanya, 
adalah kira-kira RM5.30 
hingga RM6 dengan pembo-
rong mengatakan kenaikan 
kos belian telah berlaku pada 
9 Feb lepas yang mencecah 
RM6.70 sekilogram. 

"Untuk makluman, tomato 
yang dijual di pasar basah 
di negeri ini kebanyakan-
nya diperoleh dari Cameron 
Highlands, manakala yang 
dijual di pasar raya pula di-
import dari negara jiran serta 
tanaman organik. 

"Maklum balas yang dipe-
roleh dari ladang di Cameron 
Highlands mengatakan ba-
hawa berlaku kekurangan 
bekalan disebabkan tomato 
yang ditanam masih belum 
matang untuk dipetik, selain 
pemintaan tinggi yang tu-
rut mempengaruhi harga 
pasaran. 

"Bagaimanapun, harga to-
mato dijangka turun beriku-
tan syarikat pengangkutan 
telah beroperasi semula un-
tuk menghantar bekalan 
sayur-sayuran selepas cuti 
perayaan Tahun Baharu 
Cina," katanya kepada Ber-
nama. 

Beliau berkata demikian 
bagi mengulas aduan Persat-
uan Pengguna Pulau Pinang 
(CAP) pada Selasa lepas yang 
mendakwa harga tomato naik 
mendadak daripada RM8 
kepada RM12 sekilogram 
berbanding RM5.50 sekilo-
gram yang dijual pada bulan 
lepas. 

Presiden CAP Mohideen 
Abdul Kader berkata harga 
itu diperoleh hasil tinjauan 
yang dilakukan di pasaran 
selain member i tahu ada 
beberapa peruncit mengadu 
bahawa terdapat pengedar 
dan pemborong telah mem-
beri amaran kepada mereka 

bahawa harga sayuran lain 
juga berkemungkinan naik 
tidak lama lagi. 

Justeru, CAP menggesa 
KPDN dan Lembaga Pema-
saran Pertanian Persekutuan 
(FAMA) supaya menyiasat 
segera kenaikan harga tomato 
yang didakwa terlalu tinggi 
serta mengambil tindakan 
terhadap pihak yang menca-
tut harga sayuran itu. 

Mengulas lanjut, Jegan 
berkata setakat ini, pihakn-
ya belum dapat mengesan 
premis yang menjual tomato 
pada harga yang didakwa 
pihak CAP itu. 

"Pegawai daripada Unit 
Kawalan Harga telah pun 
menghubungi pihak CAP 
untuk mendapatkan butiran 
Janj ut mengenai premis yang 
dimaksudkan dan setakat ini, 
kita masih menunggu jawa-
pan daripada mereka. 

"Jika dakwaan itu dan 
hasil pemeriksaan mendapati 
perkara itu benar berlaku, 
maka tindakan penguatkua-
saan boleh diambil di bawah 
Seksyen 21 Akta Kawalan 
Harga dan Antipencatutan 
2011. Kita tidak berkom-
promi dengan mana-mana 
pihak yang didapati melaku-
kan kesalahan," katanya. 
— Bernama 

